
Kitab perhnay ki Du’a

Deeni kitab ya Islami sabaq perhnay say pehlay zayl mayn di
huyi Du’a perh li-jiye <0isLz2 1 jo kuch perhayngey yaad rahay
ga. Du’a yeh hay:

SO M HEAT
PESIE) EH A EEt a1t

Tarjama:
Ay Allah (0#52)! Ham par ‘ilm-o-hikamat kay darwaazay
khool day aur ham par Apni rahmat naazil farma! Ay

‘azamat aur buzurgi waalay!
(Al-Mustatraf, jild. 1, Sathahh. 40)

Note: Awwal aakhir aik baar Durood Shareef perh layn.

Shaan-e-Hasnain-e-Karimain (Lgsill ) ma'a

‘Ashura ke Fazail !

Du’a-e-Attar:

Ya Allah Pak! Jo koi 21 safhaat ka risala Shaan-e-Hasnain-e-
Karimain ma'a Ashura ke Fazail® parh ya sun le usay Aashiq-e-
Sahaba o Ahl-e-Bait bana aur maa baap aur khandan samait
usay be-hisaab Jannat-ul-Firdaus mein daakhila naseeb farma.

it el S s sl

Durood Shareef na Parhne ka Wabaal

s2.-%8

Hazrat Imam Hussain 4izabices se riwayat hai ke Huzoor Nabi-e-
Kareem .Jz;us4i22ldz ne farmaya: Kanjoos hai woh shakhs jis ke
saamne mera zikr hua, phir us ne mujh par Durood-e-Pak na parha.

spaged e wapdidasts

! 6 aur 10 Muharram Shareef 1445 Hijri mutabiq 24 aur 28 July 2023 ko Dawat-e-
Islami ke Aalmi Madani Markaz Faizan-e-Madinah Karachi Pakistan mein Madani
Muzakray se pehle Aashiqan-e-Sahaba o Ahl-e-Bait ke darmiyan hone wale Ameer-e-
Ahl-e-Sunnat Hazrat Allama Maulana Muhammad Ilyas Attar Qadri Razavi
Ziyaee s irsiesseas ke 2 bayanaat ka tehriri guldasta ma'a zaroori tarmeem o izaafa.
2 Jam'i Tirmidhi, vol. 5, p. 321, Hadith: 3557

Shaan-e-Hasnain-e-Karimain (Lgs&bl ) ma'a Ashura ke Fazail

Shaan-e-Hazrat Imam Hasan Mujtaba a5

Mash'hoor Sahabi-e-Rasool Hazrat Abu Hurairah iz & 25
farmate hain: Main jab (Nawasa-e-Rasool Hazrat Imam) Hasan
sz es ko dekhta to meri aankhon se aansu jaari ho jaate,
Nabi-e-Kareem .Jzs s 42l Je aik din bahar tashreef laaye,
mujhe Masjid mein dekha, mera hath pakra, main sath chal
para, Huzoor iz ne mujh se koi baat na ki yahan tak
ke hum Banu Qainuqa' ke bazaar mein daakhil hue aur phir
hum wahan se wapas aaye to Aap J:swis«tilije ne irshad
farmaya: “Chhota bachcha kahan hai, use mere paas lao!
Hazrat Abu Hurairah &z %25 farmate hain: Maine dekha
(Imam) Hasan 2:2%4i¢25 aaye aur Pyare Mustafa Josasaizii s
ki rehmat bhari god mein baith gaye, Sultan-e-Do Jahan
asariadzaln e ne apni Zuban Mubarak un ke mubarak munh
mein daal di aur teen martaba irshad farmaya: "Aye Allah Pak!
Main ise mehboob (ya'ni pyara) rakhta hoon Tu bhi ise
mehboob (ya'ni pyara) rakh aur jo is se mohabbat karta ho use
bhi mehboob (ya'ni pyara) rakh.“!

Un do ka sadqa jin ko kaha mere phool hain
Kije Raza ko Hashr mein khandaan misaal-e-guF

Alfaz Ma'ani: Khandaan: Hansta hua, muskurata hua. Misaal-e-

! Al-Adab al-Mufrad, p. 304, Hadith: 1183 Multaqatan
2 Hadaiq-e-Bakhshish, p. 77

Shaan-e-Hasnain-e-Karimain (Lge4l ) ma'a Ashura ke Fazail
Gul: Phool ki tarah.

Ya'ni Ya Rasulallah sasaz2 el Aap ko un do phoolon ka
waasta deta hoon jin ko Aap ne apne do phool kaha, Qayamat
ke din jab Ahmad Raza uthe to us waqt yeh phool ki tarah
muskura raha ho.

Kaash! A'la Hazrat «:iz+du25 ke sadqe hamare haq mein bhi yeh
dua qubool ho. Hum Hasnain Karimain (s&z24¢25), A'la Hazrat
aur tamam Auliya-e-Kiram 24uizz+-5ke dar ke faqeer hain, Allah
Pak hamein un ka hi fageer rakhe.

Pyare Aaqa Jisaisaizil iz ne dono ko farmaya ke yeh dono mere
phool hain.'

To A'la Hazrat «=-in2z5 ne is Hadith ko apne maqta’ mein
(kalaam ka sab se aakhri sher jis mein shayar apna takhallus zikr
kare) istemal farmaya hai.

Shehzada-e-'Aali Wagqar ki Wiladat Shareef (Blessed Birth)
Hazrat Imam-e-Aali Magam, Imam-e-Humam, Imam-e-Arsh

Maqgam Abu Muhammad Hasan Mujtaba 2=tc25 ki wiladat
ba-sa'adat (Birth) 15 Ramazan ul Mubarak 3 Hijri mein hui.’

! Sahih Bukhari, vol. 2, p. 547, Hadith: 3753
2 Al-Tabagqat al-Kubra li Ibn Sa'd, vol. 6, p. 352
3

Shaan-e-Hasnain-e-Karimain (Lgs&bl ) ma'a Ashura ke Fazail

Aap = 4 25 ka mubarak naam: Hasan, Kuniyat: Abu
Muhammad aur Alqaab (ya'ni Titles): Taqi, Sayyid, Sibt-e-
Rasulallah aur Sibt-e-Akbar hai, Aap ko Raihanatur Rasool
(ya'ni Rasulallah ke phool) bhi kehte hain.

Hum Shakl-e-Mustafa &
Khadim-e-Nabi Hazrat Anas bin Malik 2:z4¢25 se riwayat hai
ke (Imam) Hasan (%= 4 =5) se barh kar Rasul-e-Kareem

oasaisaaln fese milta julta koi bhi shakhs na tha.'

Shafqat-e-Mustafa Marhaba! Marhaba!

Aye Aashigan-e-Sahaba o Mustafa! Nabi-e-Rehmat, Shafi'-e-
Ummat Jzs s k20 Lo, hamare Aaga Imam Hasan Mujtaba
azaiesse bari mohabbat farmate thay. Huzoor lasasatiinjs
Hazrat Imam Hasan Mujtaba 2z 25 ko kabhi aaghosh-e-
shafqat (ya'ni mubarak god) mein uthaye to kabhi dosh-e-aqdas
(ya'ni mubarak kandhon) par sawaar kiye hue ghar se bahar
tashreef laate, kabhi Aap 2i24c25 ko dekhne aur pyaar karne ke
liye Sayyidah Fatima Zahra \&z2b1¢25 ke ghar par tashreef le jaate.
Hazrat Imam Hasan Mujtaba 2izices bhi Aap Losaiakili s se
be-had maanoos ho (ya'ni hil mil) gaye thay ke kabhi Namaz ki
halat mein mubarak peeth par sawaar ho jaate.

! Sahih Bukhari, vol. 2, p. 547, Hadith: 3752
4

Shaan-e-Hasnain-e-Karimain (Lge4l ) ma'a Ashura ke Fazail
Kya baat Raza us chamanistan-e-karam ki

Zehra hai kali jis mein Hussain aur Hasan phool’

sBAJedIde  wasdidenls

Huzoor # ki Hazrat Hasan Mujtaba 4224125 se Mohabbat

Sahabi-e-Rasool Hazrat Baraa' bin Aazib aizitices farmate hain:
Maine dekha ke Noor ke Paikar, tamam Nabiyon ke Sarwar

dasasafzain e (Imam) Hasan bin Ali (se22b125) ko kandhe par
uthaye hue hain aur Bargah-e-Ilahi mein arz kar rahe hain:

é.oua;fdxr.g.ux ya'ni Aye Allah Pak! Main is se mohabbat karta

hoon Tu bhi is se mohabbat farma.?

Raakib-e-Dosh-e-Shehanshah-e-Umam  Fatima ke laal Haidar ke pisar!

Ya Hasan Ibn-e-Ali! Kar do karam! Apni ulfat do mujhe do apna ghant’
> L 8 P
WBAENSE Rl

Raah-e-Khuda mein Sadqa o Khairaat

Nawasa-e-Rasool, Imam-e-Aali Magam, Imam-e-Arsh Magam

! Hadaiq-e-Bakhshish, p. 79
2 Jam’i Tirmidhi, vol. 5, p. 432, Hadith: 3808
3 Wasail-e-Firdaus, p. 37

Shaan-e-Hasnain-e-Karimain (Lgs&bl ) ma'a Ashura ke Fazail

Hazrat Imam Hussain 224125 ke Makan-e-Aali Shaan par aik
fageer Madinah Pak ki galiyon se hota hua haazir hua, darwaze
par dastak di aur ash'aar parhe jin ka tarjuma yun hai: Jis ne Aap
se ummeed rakhi aur jis ne Aap ke darwaze par dastak di (ya'ni
Knock kiya) woh kabhi na-ummeed nahi hua, Aap Sahib-e-Jood
o Karam balke Jood o Sakha ke chashmay hain. Imam Hussain
sizabiges ghar mein Namaz parh rahe thay, Namaz ada kar ke
darwaze par tashreef laaye to dekha saamne aik dehaati khara
hai jis ki shakl o soorat ghurbat aur bhook ka ilan kar rahi thi,
Hazrat Imam Hussain % & 25 ne apne ghulam “Qanbar®
adzalizezsse farmaya: Hamare kharch mein se kitna maal bacha
hua hai? Arz ki: Do sau dirham hain jo Aap ke hukm ke mutabiq
Aap ke Ahl-e-Khana par kharch karne hain. Farmaya: Jao sab le
aao kyunke woh shakhs aaya hai jo fil-haal mere ghar walon se

ziyada in dirhamon ka zaroorat mand hai.

Chunanche Aap 22425 ne woh dirham us fageer ko ata farma
diye aur farmaya: Yeh le lo aur in ke kam hone par main tum se
maafi chahta hoon kyunke hamein har haal mein meherbani
karne ka hukm hai, yeh kam hain agar ziyada hote to woh bhi
tumhein de deta. Faqeer ne dirham liye aur Aap ko duayein deta
hua khushi khushi rukhsat ho gaya.'

! Ibn-e-Asakir, vol. 14, p. 185 Mulakhassan
6

Shaan-e-Hasnain-e-Karimain (Lge4l ) ma'a Ashura ke Fazail
De Ali Asghar ka sadga Sarwara Paikar-e-Jood o Sakha faryad hai

Mutlis o nachaar o khasta haal hoon ~— Makhzan-e-Jood o Ata taryad hai'

RCHAEATTS GRS G

A_ch)_éhi' Hazrat Imam-e-Aali Maqam Imam Hussain 2=24ice5
ki sakhawat. Aap 222425 ka saara gharana hi sakhi hai. Un ke
Nana Jaan lusaisazain e ke lab par "La (ya'ni na)“ nahi tha, jo
maanga jaata woh ata kar dete, "Na“ nahi farmate thay. Jis ko
A'la Hazrat «iz-1225 ne apne sher mein yun nazm kiya:

Waah kya jood o karam hai Shah-e-Batha tera
Nahin sunta hi nahi maangne wala tera’

Ya'ni jo bhi maangne ke liye aaye to use yeh nahi farmate ke
“Nahin“ balke jo bhi hua ata farma diya.

R BAIR - sl deite

Doosre Shehzade ka Ta'aruf
Sultan-e-Karbala, Sayyidush Shuhada, Imam-e-Aali Maqam,

! Wasail-e-Bakhshish, p. 587
2 Hadaiq-e-Bakhshish, p. 15

Shaan-e-Hasnain-e-Karimain (Lgs&bl ) ma'a Ashura ke Fazail

Imam-e-Arsh Maqam, Imam-e-Humam, Imam-e-Tishna
Kaam, Nawasa-e-Shah-e-Khair ul Anaam Hazrat Imam
Hussain 4:iz 225 ka mubarak naam Hussain, Kuniyat: Abu
Abdullah aur Alqaab (ya'ni Titles): Sibt-e-Rasulallah aur
Raihanatur Rasool (ya'ni Rasul-e-Pak ke phool) hain. Aap 2zitices
ki wiladat ba-sa'adat (ya'ni Birth) Hijrat ke chauthe saal (4th
year) 5 (Five) Sha'ban Shareef ko Madinah Munawwarah mein
hui. Huzoor-e-Pur Noor, Sayyid-e-Aalam Jusaisaizil s ne Aap
ka naam mubarak "Hussain“ aur "Shabbeer® rakha aur Aap ko
apna beta farmaya.’

Ghutti, Azan aur Aqeeqah

Allah Pak ke pyare pyare Aakhri Nabi, Makki Madani
Muhammad-e-Arabi Ja:ai4E201 02 ne apne pyare pyare nawase
Hazrat Imam Hussain 22425 ke seedhe (Right) kaan mein
Azan di, bayein (Left) kaan mein Takbeer parhi, apne mubarak
munh se ghutti ata farmate hue duaon se nawaza.’

Hamare haan log bachche ka naam rakhne mein jaldi machate
hain jabke mustahab hai ke bachche ka naam saatwein din rakha
jaye aur saatwein din Aqeeqah bhi kiya jaye.

Nawasa-e-Rasool ki ‘Ibadaat

Aye Aashiqan-e-Imam Hussain! Hamare Aaqa o Maula,

! Usd al-Ghaba, vol. 2, pp. 25-26 Multaqatan
2 Usd al-Ghaba, vol. 2, p. 25 Mulakhassan
8

Shaan-e-Hasnain-e-Karimain (Lge4l ) ma'a Ashura ke Fazail

Shaheed-e-Karbala Hazrat Imam Hussain 22425 bahut bare
Aabid o Zahid aur Saajid o Sajjaad bhi thay chunanche Shab-e-
Aashoora (ya'ni das Muharram ki raat) Imam Hussain 2izibice5
ne Hazrat Abbas Alamdar 224125 (jo ke Aap ke bhai thay) ko
irshad farmaya: Kisi tarah yeh larai kal tak mu'akhkhar ho jaye
(ya'ni kal tak late ho jaye) aur aaj ki raat hamein Allah Pak ki
ibadat ke liye mil jaye, Allah Pak khoob jaanta hai ke mujhe
Namaz, Tilawat-e-Quran, kasrat ke sath (ya'ni bahut ziyada)
dua maangna aur istighfar karna bahut pasand hai.!

»51 4! Hum Muhibban-e-Sahaba o Ahl-e-Bait aur khususan
Muhibban-e-Imam Hussain =2 25 ke liye qaabil-e-ghaur
baat hai ke hum se Fajr mein nahi utha jaata aur hamare Imam
ke saamne dushmanon ka lashkar-e-ashraar maujood hai jo
khoon ka pyasa hai, paani nahi mil raha, bhook o pyaas ke aalam
mein Namaz ka kaisa shauq hai? Chah rahe hain ke aik aur raat
mil jaye taake apne Rab ki ibadat kar lein. Sachi baat to yeh hai
ke mohabbat itaat karwati hai. Kaash! Hamein sachi mohabbat
mil jaye ke hum itaat bhi karein un ki pairwi bhi karein. Imam
Hussain 222425 bahut naik parhezgar aur Sajdah guzaar thay.
Un ki Ammi Jaan Bibi Fatima 22425 bhi bari ibadat guzaar
theen yeh saare ka saara gharana hamare liye sarmaya-e-iftikhar
hai. Hum un ki ibadaat ka sadqa maangte hain ke Allah Pak

hamein bhi Imam-e-Aali Maqam izaice5 ki ibadat ka sadqa

! Al-Kamil fit-Tarikh, vol. 3, p. 415
9

Shaan-e-Hasnain-e-Karimain (Lgs&bl ) ma'a Ashura ke Fazail

naseeb kare ke hamara bhi Namazon mein, tilawat mein, zikr o
azkaar aur Durood o Salam mein dil lag jaye.

Ghaur farmayiye! Das Muharram ki raat Imam Hussain 2zti¢25
ki zahiri zindagi mubarak ki aakhri raat thi magar Allah Rabbul
Izzat ki ibadat ka zauq o shauq ke ain shahadat ke waqt bhi Aap
aizibiges Bargah-e-Ilahi mein Sajday ki halat mein thay. Kaash!
Hum bhi ibadaat karein, Shuhada-e-Karbala ke Eisaal-e-Sawab
ke liye neki ki dawat aam karne ke liye Raah-e-Khuda mein safar
karein, khoob Sunnatein seekhein aur sikhayein. Kaash! Kaash!
Kaash! Hum Ghulaman-e-Imam Hussain 23425 bhi Imam
Hussain 2125 ke naqsh-e-qadam par chalte hue ibadaton
aur riyazaton mein apni zindagi ke shab o roz guzarein. Yaad
rahe! Hadith-e-Pak mein hai: Banda usi ke sath hoga jis ke sath
woh mohabbat karta hoga.! Agar hum zuban se Imam Hussain
2z 4 25 se mohabbat ke da'we karte rahein magar Aap ki
mubarak seerat ko na apnayein to phir hamari mohabbat ko
challenge ho sakta hai taham jis se mohabbat karte hain un ke
nagsh-e-qadam par chalna mohabbat ka a'la darjah hai. Hazrat
Imam Hussain 42425 ne apne mubarak chehre par apne
Nana Jaan Rehmat-e-Aalamiyan 1:isaisatiln e ki pyari pyari
Sunnat Daarhi Shareef sajai hui thi, Aap ke Walid-e-Mohtaram
Maula Ali Mushkil Kusha 2224125 ki bhi ghani (ya'ni bhari hui)
Daarhi Shareef thi. Ab hum ghaur karein ke hum kaise
Muhibban-e-Ahl-e-Bait aur Muhibban-e-Hasnain (ya'ni Imam
Hasan aur Imam Hussain G&izabice5) ke chahne wale hain ke

! Bukhari, vol. 4, p. 147, Hadith: 6169
10

Shaan-e-Hasnain-e-Karimain (Lge4l ) ma'a Ashura ke Fazail

Hazrat Imam Hussain 42225 ne apni mubarak zindagi ki
aakhri Namaz-e-Fajr apne khaimay mein ba-jama'at ada farmai
jabke dushman charon taraf se talwarein chamka rahe thay aur
nezay aur dhaalein taane hue thay, Ahl-e-Bait-e-At'haar ~&zatic25
ki asal mohabbat in ki pairwi karne mein hai, Imam-e-Aali
Maqam Imam Hussain 2i24ic25 ki mubarak zindagi se yeh dars
milta hai ke hamein bhi paanchon Namazein ba-jama'at ada
karni chahiyein aur waqt aane par Deen ki khatir har tarah ki
qurbani pesh karne ke liye tayyar rehna chahiye. Allah Pak
hamein Sahaba o Ahl-e-Bait ~&:4ti25 ki sachi pakki hageeqi
mohabbat naseeb farmaye.

4 gy § w g o 52
esas el do o s saoCral
i ?

Deen ki khidmat ka jazba dijiye Sadga Nana Jaan ka faryad hai
Sunnaton ki har taraf aaye bahaar Sadqga mere Ghaus ka faryad hai

Ya Shaheed-e-Karbala faryad hai Noor-e-Ain-e-Fatima faryad hai’
TR IR
WS d\asw‘ 2 ATy VI 40

Mohabbat-e-Ahl-e-Bait
Allah Pak hamein Ahl-e-Bait-e-At'haar aur Sahaba-e-Kiram

~+22b25 ki mohabbat se maala maal rakhe, un ka ishq raat din
hamein tarpaaye, hamare dilon mein un ki mohabbat barhti

! Wasail-e-Bakhshish, pp. 586, 588
11

Shaan-e-Hasnain-e-Karimain (Lgs&bl ) ma'a Ashura ke Fazail

chali jaye kyunke Sahaba o Ahl-e-Bait ki mohabbat hamare
Iman ka hissa hai, is mein kami nahi izaafa hona chahiye. Jahan
bhi Sahaba o Ahl-e-Bait-e-Kiram ka muamla ho wahan hamari
aankhein band hon. ”Assi mannan wale aan sochan wale naeen®
ya'ni hum maanne wale hain sochne wale nahi, hum un ke
ghulam hain, ghulam Aaqa par kaise ungli utha sakta hai aur
Aaqa ke baare mein kaise ghalat soch sakta hai! Aaqa, Aaqa
hain. Hamari soch hamari aqlein itni kahan hain jo Aaqaon ki
baaton ko samajh sakein.

Kaise Aagaon ka banda hoon Raza

Bol baale meri Sarkaron ke’
7 AT B S N I
Q&b.idbm‘u\w STy VI 40

Ashura ke Din ki Tareekh Purani hai

Aye Aashiqan-e-Sahaba o Ahl-e-Bait! Muharram Shareef ki das
tareekh (ya'ni Ashure ke din) ko khususi ahmiyat haasil hai.
Ashure ke din Shahadat-e-Imam-e-Aali Magam Imam Hussain
2z 4 25 ke sath sath is din ko tareekhi ahmiyat haasil hai.
Zamana-e-Jahiliyat mein bhi Quraish Yaum-e-Ashura ka roza

rakhte thay, Nabi-e-Kareem 1:;ar«ilijc bhi is din ka roza

! Hadaiq-e-Bakhshish, p. 360
12

Shaan-e-Hasnain-e-Karimain (Lge4l ) ma'a Ashura ke Fazail

rakhte thay.' Kisi daur mein isi din Ka'batullah Shareef ka
ghilaaf tabdeel kiya jaata tha.? Kuch arsa pehle Zul-Hajj mein
tabdeel hota tha, aaj kal naye saal ki munasibat se Ghilaaf-e-
Ka'bah Muharram Shareef ki pehli tareekh ko tabdeel kiya jaata
hai. Musalmanon mein asal (ya'ni naye saal ka aaghaaz) yehi
(Muharram Shareef ki pehli tareekh se) hai. Lekin ab

Musalmanon mein is ka itna shu'oor nahi hai.

Ashura ka Din Kaise Guzarein...?

Hazrat Imam Abdul Rahman bin Ali Jawzi aizainizs farmate
hain: Das Muharram bahut azmat wala din hai lehaza munasib
hai ke jis gadar mumbkin ho achhe kaam kiye jayein. Bhalaiyon
ke in mausamon ko ghaneemat jaano aur ghaflat (Heedlessness)
se bacho.® To yeh naik kaam kijiye: {1}Yaum-e-Ashura ka roza
rakhiye aur is ke sath nauwein ya gyarahwein Muharram
Shareef ka roza bhi mila lijiye.* {2}Hazrat Maula Ali Sher-e-
Khuda 224125 ka Farman-e-Azmat Nishan hai: Ashura ke din
jo hazaar martaba Surah Ikhlas ya'ni <1313 Shareef poori Soorat

parhe to us ki taraf Rahman (ya'ni Allah Pak) nazar farmaye ga aur

! Sahih Bukhari, vol. 1, p. 656, Hadith: 2002

2 Sahih Bukhari, vol. 1, p. 536, Hadith: 1592

3 Al-Tabsira li Ibn Jawzi, vol. 2, p. 8

4 Musnad Imam Ahmad, vol. 1, p. 518, Hadith: 2154 Maakhoozan

jis ki taraf Rahman nazar farmaye usay kabhi azaab nahi de ga.'

N e bl s sl JEle

Shah Abdul Aziz Muhaddith Dehlvi aJsaiZ.-, ke Ashura
ke Ma'moolaat

Shah Waliullah Muhaddith Dehlvi «iz-tiiz5 ke farzand Shah
Abdul Aziz Muhaddith Dehlvi «zz-i1%25 ke ghar saal mein do
mehfilein hua karti theen: {1} Mehfil-e-Milad {2} Mehfil-e-
Shahadat-e-Imam Hussain 224125, Doosri mehfil ka zikr karte
hue khud farmate hain: Yeh mehfil baroz-e-Ashura ya us se aik
din qabl hoti (is mein) chaar paanch sau aur kabhi aik hazaar
tak bhi afraad jama ho jaate aur sab mil kar Durood Shareef
parhte. Us ke baad Hazrat Shah Abdul Aziz Muhaddith Dehlvi
oz odo 25, Hazrat Imam Hasan o Hussain (Gaiz ab i25) ke
Hadith-e-Pak mein aane wale fazail bayan karte. Phir Khatm-e-
Quran-e-Kareem kiya jaata aur Panj Aayah (paanch Aayatein)
(hamare haan aaj bhi log parhte hain jab Fateha dete hain to yeh
paanch Aayatein) parh kar khane ki jo cheez maujood hoti hai
us par Fateha di jaati. Shah Abdul Aziz «:z<lu%5 bhi Ashura ka
din bhi manate aur Eisaal-e-Sawab o Niyaz waghera bhi karte
thay. (Fatawa Azizi, vol. 1, p. 104 Bataghayyurin Qaleelin)

! Al-Nur fi Fazail al-Ayyam wash-Shuhoor, p. 124

Ashura ke Din ka Roza

Ashure ka roza pehle farz tha phir Roza-e-Ramazan se is ki
farziyat mansookh (Cancel) ho gayi.!

Ab Ashura ka roza rakhna farz nahi magar is din ka roza rakhne
wale ke liye bara sawab hai. Is silsile mein do Farameen-e-
Mustafa JLosasaizad fs suniye:

2 Farameen-e-Mustafa £

{1} Mujhe Allah Pak par gumaan hai ke Ashura ka roza aik saal
pehle ke gunah mita deta hai.? (Nabi ka gumaan yageen ke
darjay mein hota hai)’

{2) Ashura ka roza aik saal ke rozon ke barabar hai.*

Madinay ke Tajdar .i;ar«zilije ka Farman-e-Khushboodar
hai: Ashura ke din ka roza rakho aur is mein Yahudiyon ki
mukhalifat karo.

Yahan mukhalifat se murad yeh hai ke Ashura ke din se pehle
ya baad mein aik din ka roza rakho ke Ashura ki das tareekh ko
yeh log roza rakhte hain to hum un se alag ho jayein ke hum do
din ka roza rakhein pehle ya baad, nau das ka rakhein ya das

! Mir'at al-Manajih, vol. 3, p. 180

2 Sahih Muslim, p. 454, Hadith: 2746 Multagatan

3 Nuzhatul Qari, vol. 1, p. 675

4 Musnad Imam Ahmad, vol. 8, p. 381, Hadith: 22679

5 Musnad Imam Ahmad, vol. 1, p. 518, Hadith: 2154
15

gyarah ka rakhein yun un ki mukhalifat karein to un se hamara
andaaz tabdeel ho jaye, behtar yehi hai ke nau das ka ya das
gyarah Muharram ka roza rakha jaye.

Zahiri Taur par Daur-e-Nabawi £2& mein Ashura ka Roza

Hazrat Rubayyi' bint-e-Mu'awwiz &z2bi 25 farmati hain: Nabi-
e-Kareem Jzsais«dziinje ne Ashura ke din Ansar ki aabadiyon
mein khabar bheji jis ne subah is haal mein ki hai ke woh
rozadar nahi to baqiya din rozadar ki tarah rahe aur jis ne subah
is haal mein ki hai ke woh rozadar hai to woh rozay se rahe, is
ke baad hum Ashura ka roza rakhte thay aur bachchon se
rakhwate thay aur un ke liye oon ka khilona bana dete jab koi
khane ke liye rota to woh khilona usay de dete yahan tak ke iftaar
ka waqt ho jaata.'

Aye Aashigan-e-Sahaba o Ahl-e-Bait! Hazrat Rubayyi' bint-e-
Mu'awwiz & abi 25 woh mubarak Sahabiyah hain jin ke
Abujan Hazrat Mu'awwiz «z4i25ne Hazrat Mu'az 2zibceske
sath mil kar apni chhoti si umr mein bahut bare dushman-e-
Khuda o Mustafa, Abu Jahl ko waasil-e-Jahannam ya'ni qatl kiya
tha jis ne Musalmanon ko tang kar rakha tha, Pyare Aaqa
dzsarsaizaln e ki khidmat mein jab us ki maut ki khabar aayi to
Pyare Aaqa Jisais«iziln e ne Sajdah Shukr ada kiya.

Oopar bayan ki gayi Bukhari Shareef ki Hadith-e-Pak se bhi

! Bukhari, vol. 1, p. 645, Hadith: 1960

saabit hota hai ke Ramazan ul Mubarak ki farziyat se pehle
Ashura ka roza farz tha.

Bachchon ko bhi Bachpan se Achhi ‘Aadaat Sikhayein

”Sharh Ibn-e-Battal“ mein hai: Ulama-e-Kiram ka is baat par
ittefaq hai ke ibadat o faraiz baaligh hone par hi lazim hoti hain
magar kai Ulama-e-Kiram is baat ko mustahab qarar dete hain
ke bachchon ki taleem o tarbiyat ke liye, unhein ibadaat o rozay
ki barkatein haasil karwane ke liye yeh ibadatein karwai jayein
taake un ki aadat bane aur baaligh ho jaane ke baad un ke liye
yeh ibadatein karna aasan ho.' Yaad rakhein agar hum
bachchon ko nafl roza rakhwate hain balke farz roza bhi
rakhwate hain aur bachcha khana maangta aur rota dhota hai to
use khana khilana ho ga, yeh amal Hadith mein bayan hua hai.
Aur is liye bhi ke us par roza farz hi nahi. Isi tarah Muharram
Shareef ka roza bhi bachchon ko maar dhaar karke zabardasti
nahi rakhwa sakte, haan un ko shafqat se, pyaar se, tohfe ka
sachcha wa'da karke maslan aap roza rakhein ge to aaj hum aap
ko yeh dish khilayein ge ya aap ko falaan khilona la ke dein ge
agar sau feesad (Hundred percent) sachchi niyyat ho ke aap
khilona la kar dein ge ya jo dish aap keh rahe hain bana kar deni
hai to kehne mein harj nahi, aur yun InshaAllah ul Kareem us
ka zehn bane ga aur woh roza rakh le ga.

! Sharh Ibn Battal, vol. 4, p. 107

Ashura ka Roza Maghfirat ka Sabab Ban Gaya

Ashure ke rozay ki ahmiyat ka is se andaza lagayein ke aik Aalim
sahib ko khwab mein dekha gaya, dekhne wale ne poocha:

dyaisileya'ni Allah Pak ne Aap ke sath kya muamla farmaya?
Kehne lage: 60 saal tak Ashura ka roza rakhne ki barkat se meri
maghfirat kar di gayi.!

‘J_/;&_;;Jﬂ Is daur mein bhi aise kai log milein ge jo barson se
Ashura ka roza rakhte hue aa rahe hain, main apna bataun to na
jaane kab se main Ashure ke rozay se musharraf ho raha hoon,
jab se hosh sambhala hai shayad mujhe bhi saath saal ho gaye
hon. Dawat-e-Islami ke laakhon Islami bhai aur Islami behnein
Ashura ka roza rakhte hon ge, jo Dawat-e-Islami mein nahi
hain, un Musalmanon ki bhi aik bahut bari ta'dad Ashura ka
roza rakhti hogi. Dawat-e-Islami ke deeni mahol mein Ashura
ka roza rakhne ki ba-qaidah targheeb dilai jaati hai aur Faizan-
e-Madinah mein Sehri ka intezam bhi hota hai yeh bahut bari
fazeelat wala din hai agar majboori na ho to is ka roza chhorna
nahi chahiye.

Khairaat-e-Ashura ki Barkaat

Ashura (ya'ni das Muharram Shareef) ke roz Mulk-e-"Rayy“
(Rayy ko aaj kal Tehran kehte hain yeh Iran ka Darul Hukumat
(Capital) hai) mein Qazi ke paas aik fageer (Poor man ya'ni

! Lataif al-Ma'arif, p. 57

ghareeb aadmi) aa kar arz guzaar hua: Main aik bahut ghareeb
aur ayyaldaar ya'ni baal bachchon wala aadmi hoon, Aap ko
Yaum-e-Ashura ka waasta deta hoon! Mere liye das kilo aata,
paanch kilo gosht aur do dirham ka intezam farma dijiye. Qazi
(Judge) ne Zohr ke baad aane ka kaha. Jab fageer ya'ni woh
ghareeb aadmi waqt-e-muqarrarah par aaya to us ko kaha Asr
mein aana. Woh Asr ke baad pahuncha phir bhi Qazi ne kuch
na diya, khaali hath hi tarkha diya. Us ghareeb aadmi ka dil toot
gaya. Woh ranjeeda ranjeeda aik ghair Muslim ke paas
pahuncha aur us se kaha: Aaj ke muqaddas din ke sadqe mujhe
kuch de do. Us ne poocha: Aaj kon sa din hai? Faqeer ne kaha:
Ashura aur Ashura ke kuch fazail bayan kiye jise sun kar us ne
kaha: Aap ne bahut hi azmat wale din ka waasta diya hai, apni
zaroorat bayan kijiye! Ghareeb aadmi ne apni zaroorat bayan
kar di. Us shakhs ne das bori gandum, sau kilo gosht aur bees
dirham pesh karte hue kaha: Yeh Aap ke ahl o ayyal ke liye
zindagi bhar har maah is din ki fazeelat o azmat ke waaste
mugqarrar hai ya'ni yeh har mahine diya karunga. Raat ko Qazi
sahib ne khwab dekha ke koi keh raha hai: Nazar utha kar dekh!
Jab nazar uthai to do aalishan mahal (Luxurious palace) nazar
aaye, aik chandi aur sonay ki eenton (Gold bricks) ka aur doosra
surkh yaqoot ya'ni laal moti ka tha. Qazi ne poocha: Yeh dono
mabhal kis ke hain? Jawab mila: Agar tum us ghareeb saail ki
zaroorat poori kar dete to yeh tumhein milte magar chunke tum
ne usay (khaali hath) lauta diya tha is liye ab yeh dono mahal
fulaan ghair Muslim ke liye hain. Qazi sahib ki aankh khuli to
bare pareshan hue. Subah hui to dhoondte hue us ghair Muslim
19

ke paas pahunche aur us se poocha: Kal tum ne konsi “neki“ ki
hai? Us ne poocha: Aap ko kaise pata chala? Qazi ne apna khwab
sunaya aur peshkash ki ke mujh se aik laakh dirham le lo aur kal
ki “neki* mujhe bech do. Us ghair Muslim ne kaha: Main roo-
e-zameen ki saari daulat le kar bhi ise farokht nahi karunga,
Allah Rabbul Izzat ki rehmat o inaayat bahut khoob hai. Yeh
kehne ke baad woh Kalimah parh kar Musalman ho gaya.' Allah
Rabbul Izzat ki un par rehmat ho aur un ke sadge hamari be-
hisaab maghfirat ho.

SENTE RN I EY
” -~ -

Pata chala! Ashura ke din Raah-e-Khuda mein kharch karna
bari fazeelat ka kaam hai ke Musalman Qazi ne us ghareeb ko
sirf dhakke khilaye ke Zohr mein aao, Asr ke baad aao, phir bhi
us ko kuch diya nahi aur taal diya to us ka dil toot gaya, ab woh
nachaar ghair Muslim ke paas pahuncha, us ghair Muslim ne
maangne se ziyada de diya aur is tarah us ko Iman ki daulat

naseeb ho gayi.

Ashura ki raat Raah-e-Khuda mein dil khol kar kharch bhi kiya
jaye aur yeh din, raat nekiyon mein basar bhi kiye jayein. Maslan
Faizan-e-Madinah mein guzarein, Aap idhar udhar jayein ge to

! Raud al-Riyaheen, p. 275; Muharram ke Fazail, p. 1

Aap ko gunahon bhara mahol mile ga, ajeeb gism ke log gale mein
dhol daal kar bajate, uchhal kood karte aur khoob halla gulla karte
hain. Yun kahiye charon taraf fisq o fujoor ya'ni gunahon bhara
majma hota hai, agar sair o tafreeh ki niyyat thi to apni niyyat ki
islah kar lein main Aap ke faiday ke liye keh raha hoon, bahar ja
kar gunahon ke baghair palatna mushkil hai. Allah Kareem hum
sab ko mehfooz rakhe aur jo hamare Musalman bhai in gunahon
mein parte hain un ko bhi sachi Tauba naseeb farmaye aur sab
Masjidon mein aayein Allah Pak ki ibadat karein, yeh Iman afroz
barkat wala din hai, is din Allah Pak ki ibadat karein ge to Allah
Pak raazi ho kar ho sakta hai hamari maghfirat kar de, hamein
Jannat ki ne'matein naseeb kar de.

